
Annotatsiya: Inson faoliyatining uning qiziqishlari va ehtiyojlariga qay 

darajada mos kelishiga nisbatan yuzaga keladigan emotsional jarayonlar ijobiy yoki 
salbiy tarzda baholanishi mumkin. Bunday munosabatlarning asosida emotsiya 
yotadi. Mazkur maqolada ellipsisli gaplar stilistik holatning verbalizatsiyasi sifatida 
tahlil qilinadi. Bir ijtimoiy guruhga mansub shaxslarning emotsiyalari o‘zaro 
mushtarak xususiyatlarga ega bo‘lib, til birliklari orqali namoyon bo‘ladi. Insonning 
bilish faoliyati mahsuli hisoblangan emotsiya nutq tuzilmalarining mazmunida 
muhim o‘rin egallaydi. Bunday tuzilmalar emotsional baholash darajasiga ko‘ra bir-
biridan farqlanadi. Emotsionallik nutq tuzilmasining xususiy ma’nosi sifatida 
shakllansa-da, ayrim holatlarda u boshqa ma’no fragmentlaridan ustun keladi va 
natijada muayyan nutq tuzilmasining asosiy xususiyatiga aylanadi. Xususan, 
ellipsisli gaplarda emotsionallikning asosiy semantik fragment sifatida namoyon 
bo‘lishi ko‘p kuzatiladi. 

Kalit so‘zlar: emotsiya, ellipsisli gaplar, insonning bilish faoliyati, olam 
manzarasi, til faoliyati, kognitiv asos. 

Аннотация: Эмоциональные процессы, связанные с тем, насколько 
деятельность человека соответствует его интересам и потребностям, могут 
оцениваться как положительно, так и отрицательно. В основе подобных 
отношений лежит эмоция. В статье эллиптические предложения 
рассматриваются как средство вербализации стилистического состояния. 
Эмоции лиц, принадлежащих к одной социальной группе, обладают общими 
чертами и реализуются посредством языковых единиц. Эмоция, являющаяся 
результатом познавательной деятельности человека, занимает важное место в 
содержании речевых структур. Подобные структуры различаются в 
зависимости от уровня эмоциональной оценки. Несмотря на то, что 
эмоциональность формируется как частное значение речевой структуры, в 
определённых условиях она начинает преобладать над другими смысловыми 

компонентами, вследствие чего становится основным свойством конкретной 
речевой структуры. В частности, в эллиптических предложениях 
эмоциональность нередко выступает главным семантическим компонентом. 

Ключевые слова: эмоция, эллиптические предложения, познавательная 
деятельность человека, картина мира, языковая деятельность, когнитивная 
основа. 

Abstract: Emotional processes related to the extent to which a person’s 
activity corresponds to their interests and needs may be evaluated both positively 
and negatively. Emotion forms the basis of such relationships. This article examines 
elliptical sentences as a means of verbalizing a stylistic state. The emotions of 
individuals belonging to the same social group tend to share common features and 
are expressed through linguistic units. Emotion, as a result of human cognitive 
activity, occupies an important place in the content of speech structures. Such 
structures differ depending on the level of emotional evaluation. Although 
emotionality is formed as a specific meaning within a speech structure, under certain 
conditions it prevails over other semantic components, thereby becoming the 
dominant feature of a particular speech structure. In particular, emotionality is often 
observed as the main semantic component in elliptical sentences. 

Keywords: emotion, elliptical sentences, human cognitive activity, 
worldview, language activity, cognitive basis. 

 
KIRISH 
Ravshanki, voqelikni idrok etayotgan shaxs ma’lum darajada atrofdagi narsa-

hodisalarga munosabat bildiradi. Mazkur munosabat sub’ektiv, xususiy xarakterga 
ega bo‘lib, emotsiya, his-hayajon zamirida voqelanadi. 

Ma’lumki, his-hayajon kishi ongiga va uning nutqiy hatti-harakatlariga ta’sir 
ko‘rsatadigan hodisadir. O‘zaro muloqotga kirishayotgan shaxslar buni his-
hayajonsiz bajarishlari qiyin. Nutqiy muloqotda samaraga erishish, xursandchilik va 
xafachilik kabi holatlarni izhor qilish emotsiyasiz kechmaydi. Shu bois tilshunoslar 
emotsiyani muloqot mazmuni markaziga joylashtirish harakatidadirlar. 

His-hayajonli holatda beriladigan baho umumiy tajribaga asoslanadi va shu 
tufayli ma’lum bir guruhdagi shaxslar uchun qiymatga ega. Inson faoliyati uning 
qiziqishi, ehtiyojiga qay darajaga mos kelishiga nisbatan emotsiya jarayonlari ijobiy 
va salbiy baholanishi mumkin. Ushbu turdagi munosabatlar zamirida hissiyot 
tug’iladi. Hissiyot bitta ijtimoiy guruhga oid shaxslarda mos kelib, umumiy 

xususiyatlarga ega bo‘ladi hamda lisoniy birliklar vositasida voqelanadi. Insonning 
bilish faoliyati natijasi bo‘lgan emotsiya nutqiy tuzilmalarning mazmunidan joy 
oladi. Bunday tuzilmalar emotsional baho darajasiga qarab bir-biridan farqlanadi. 
Emotsionallik aslida nutqiy tuzilmaning xususiy ma’nosi sifatida shakllansa-da, 
ma’lum sharoitlarda boshqa ma’no bo‘laklaridan ustunlik qiladi va oqibatda u yoki 
bu nutqiy tuzilmada emotsionallik asosiy xususiyatga aylanadi. Shu jumladan, 
elliptik gaplarda ham emotsionallik asosiy ma’no bo‘lagi bo‘lishi tez-tez kuzatiladi.  

MAVZUNING O‘RGANILGANLIGI VA METODOLOGIYASI 
V.I.Shaxovskiyning ta’rificha, emotsiya tilning kognitiv asosida turadi va 

shunga binoan lisoniy faoliyat ratsional, oqilona bo‘lish bilan bir qatorda 
emotsionallikka moyil. Zotan, ratsionallik, emotsionallik, obrazlilik va bahoni 
konsept tarkibida bir-biridan ajratish qiyin va bularning barchasi yagona konseptual 
maydondan o‘rin olib kommunikativ qiymatga ega bo‘ladi. 

Shunday qilib, his-hayajon inson faoliyatida yetakchi o‘rinda turadi, uni u 
yoki bu turdagi harakatga undaydi. Demak, inson va uning his-tuyg’ulari “ob’ektiv 
borliqning alohida qismi, ya’ni dunyo manzarasini aks ettiradi, boshqa tomondan 
ular olamning lisoniy manzarasini shakllanishiga ishtirok etadi. Bunda emotsiya 
voqelikni tasvirlashning muhim shakli sifatida namoyon bo‘ladi”.  

Sintaktik tuzilmalar paralelligi hodisasiga asoslangan takror axborotning katta 
qismini ifodalovchi bo‘laklar takrorlanishini taqozo etadi. Ellipsis hodisasi 
faollashuvida, albatta, o‘zaro munosabatga kirishayotgan tuzilmalarning miqdor 
jihatidan bir xil bo‘lishini talab qilmaydigan paralellizm yuzaga keladi. Masalan: 

• “Up - John brought me along”  
• “Up - John - and - at - ‘em?” (R.Aldington. Death of a Hero).  

Sintaktik takror lug’atlar bir xil bo‘lishini talab qilmaydi: 
“Why not? You can do some thinking by yourself. Work out some of your 

cases by the edge of waves” (C.Gordon. Let the Day Perish). 
Nima qilardik? Gul teramiz. Qirlarga chiqamiz. Irmoqlardan kechib o‘tamiz... 

. (SH.Xolmirzaev. O‘n sakkizga kirmagan kim bor).  
TAHLIL VA NATIJALAR 
Elliptik tuzilmalarda takror yuzaga kelishining ko‘rib chiqilgan holatlari 

stilistik ifoda usullariga aylanadi. Ularning har biri asarning umumiy g’oyasini 
voqelantirishga xizmat qiluvchi vosita vazifasini o‘tash qobiliyatiga ega. Elliptik 
gaplarning stilistik maqomi ularning dialogik va monologik nutq tarkibida 
emotsional mazmunni ifodalashida namoyon bo‘ladi. To‘plangan misollar tahlili 

elliptik tuzilmalar quyidagi emotsional holatlar ifodasi uchun xizmat qilishini 
ko‘rsatadi: 

1. Suhbatdoshning so‘zlaridan g’azabi kelganligini ifodalash uchun:  
• “You still love him.”  
• “No such thing. The idea. Love a trator.” (W.S.Maugham. Cakes and Ale).  
2. So‘zlovchining tushkun holatini ifodalash uchun: 

“They kill him. My baby son.” (R.Aldington. Death of a Hero).  
3. So‘zlovchining qo‘rquvga tushganini ifodalash uchun:  
• “I want you to see Wegler.”  
• “See him?” (R.Aldington. Death of a Hero).  
4. So‘zlovchining hayratini ifodalash uchun:  
• “Elliot Templation speaking.”  
• “Elliot? I thought you were in Paris.” (S.Maugham. The Razor’s Edge).  
5. Kinoyali munosabat bildirish uchun:  
• “I guess, I wasn’t listening.”  
• “I guess, you weren’t.” (M.Wilson. The Lovers).  
6. Norozilik bildirish uchun:  
• “You can’t have a dry Martini in the middle of the meal.”  
• “Can’t I? You wait and see.” (S.Maugham. Christmas Holiday).  
7. Nafratli hissiyotni ifodalash uchun:  
• “Have a baby? Of course, not.” (R.Aldington. Death of a Hero).  
8. Oldingi voqea haqida o‘ylanib qolishni ifodalash uchun:  
• “The Simple Lifers? Oh, yes, I remember.” (R.Aldington. Death of a Hero).  
9. Nutqiy harakatning emotsional bo‘yog’ini kuchaytirish uchun:  
• “They were ladies. Ladies.” (S.Maugham. Cakes and Ale).  
10. Oldingi replikadagi holatning xususiyatlarini ta’kidlash uchun: 

“To be alone, icily alone.” (R.Aldington. Death of a Hero).  
11. Nutqiy harakatning befarqligini va rasmiy ruh olishini ifodalash uchun:  
• “Do my best,” said Loder with a laugh (S.Maugham. Christmas Holiday).  

XULOSA 
Tahlillar shuni ko‘rsatadiki, elliptik gaplar nafaqat sintaktik qisqarish hodisasi 

sifatida, balki emotsional-ekspressiv mazmunni ifodalovchi muhim stilistik vosita 
sifatida ham namoyon bo‘ladi. Ular dialogik va monologik nutqda his-hayajon, 
g’azab, qo‘rquv, hayrat, kinoya, norozilik, nafrat va befarqlik kabi turli emotsional 
holatlarni ifodalash imkonini beradi. 

Elliptik tuzilmalar nutqning ta’sirchanligini oshirib, kommunikativ 
maqsadning samarali amalga oshishiga xizmat qiladi. Shu bois bunday gaplarni 
lingvistik, pragmatik va kognitiv jihatdan chuqur o‘rganish, ularning emotsional-
ekspressiv imkoniyatlarini aniqlash zamonaviy tilshunoslikning dolzarb 
masalalaridan biri hisoblanadi. 

Materiallar ko‘chirib bosilganda “Fanlararo ilmiy tadqiqotlar” jurnali manba 
sifatida ko‘rsatilishi shart.  

 
*** 

Tahririyatga yuborilgan materiallar qaytarilmaydi.  
Ilmiy maqolalar tahririyat tomonidan ko‘rib chiqiladi. Tahririyat a’zolarining 

jurnal ruknlariga mos kelmagan, ko‘rsatilgan talablarga mos bo‘lmagan 
maqolalarni nashr qilmaslik huquqi bor. 

 
*** 

“Fanlararo ilmiy tadqiqotlar” jurnali 05.05.2026-yildan O‘zbekiston 
Respublikasi Raqamli texnologiyalar vazirligi huzuridagi Axborotlashtirish va 

telekommunikatsiyalar sohasida nazorat inspeksiyasi tomonidan 2026-yil 5-may 
sanasida davlat ro‘yxatidan o‘tkazilib, 1564147-sonli rasmiy litsenziya asosida 

faoliyat yuritadi. 
 

*** 
 
 

Yuborilgan maqolalarning barchasi “Antiplagiat” tizimida tekshiriladi. 
Jurnalda nashr etilgan materiallar va ma’lumotlarning to‘g‘riligiga mualliflar 

mas’ul.  
 
 
 

“Fanlararo ilmiy tadqiqotlar” ilmiy-amaliy metodologik jurnali barcha ta’lim 
muassasalari va ilmiy izlanuvchilarni hamkorlikka chorlaydi. 

 
 
 
 

Muassis: “Fanlararo ilmiy tadqiqotlar” MCHJ 
Tahririyat manzili: Toshkent shahar Sergili tumani Yangi Bunyodobod 

